
Wythnos yma 

Eisteddfod Celf 
Llongyfarchiadau i’r holl ddisgyblion wnaeth gystadlu yn Eisteddfod Celf Urdd 
Caerdydd a’r Fro'r wythnos hon. Cawsom lwyddiant mawr fel ysgol a diolch i bawb 
wnaeth gystadlu. Diolch i’r staff am eu holl waith ac i Mrs Davage am gydlynu pob 
dim. Mae’r canlyniadau ar ein cyfrif Instagram, a byddwn yn cyhoeddi rhestr 
gyflawn o’r canlyniadau yng nghylchlythyr wythnos nesaf. 

Pencampwriaethau Cenedlaethol Pêl droed, Rygbi a Rygbi Tag 
Pob hwyl i dîm pêl droed merched bl 5 a 6 yr ysgol sy’n cystadlu heddiw yn 
nhwrnamaint cenedlaethol Cymru yn y Drenewydd. Bydd yr un tîm, a thîm pêl 
droed blwyddyn 4, yn cystadlu yn nhwrnamaint cenedlaethol yr Urdd dydd Sadwrn 
yn Aberystwyth. Bydd tîm rygbi tag merched bl 5 a 6, a thîm rygbi bl 5 a 6 yn 
cystadlu yn nhwrnamaint cenedlaethol yr Urdd dydd Sul yn Aberystwyth.  
Rydym yn falch iawn o ymdrech pawb a diolch i chi fel rheini am eich cefnogaeth. 
Diolch yn fawr hefyd i’r staff sydd wedi bod wrthi yn hyfforddi’r disgyblion.  

Noddwyr 
Rydym yn ddiolchgar iawn i’r noddwyr sydd wedi helpu i ariannu cit pêl droed a 
rygbi’r ysgol. Diolch yn fawr i Sparkle and Shine, Morgan Sindall, Loud & Clear 
accounting, Distant Pod, Oriel Jones, a Vito.  

Calendr 

Twrnamaint 
Pêl droed 
Ysgolion 
Cymru 
9/9/25 

Twrnamaint 
Pêl droed 

Cenedlaethol 
yr Urdd 
10/9/25 

Twrnamaint 
Rygbi 

Cenedlaethol 
yr Urdd 
11/9/25 

Diwrnod 
Dathlu 

Diwylliant 
14/5/25 

Makaton 

Dyma arwydd Makaton yr wythnos. Rydym 
yn annog pawb yn yr ysgol i ymarfer a 
defnyddio’r arwydd yn ystod yr wythnos. 
Diolch i ddisgyblion y dosbarth Meithrin am 
ddangos i ni sut i wneud yr arwyddion 
yma. 

Cymdeithas Rhieni ac Athrawon 

Mae’r Gymdeithas Rhieni ac Athrawon yn chwilio am wirfoddolwyr brwd i fod yn rhan o bwyllgor 
y GRhA. Rydym yn chwilio am gadeirydd ac ysgrifennydd newydd ond mae modd rhannu’r 

swyddi yma rhwng criw o bobl. Mae’r GRhA yn rhan allweddol o deulu ysgol Treganna ac mae’r 
elw sy’n cael ei gynhyrchu o ddigwyddiadau’r GRhA yn ein galluogi ni fel ysgol i gyfoethogi 
addysg y disgyblion. Fel ysgol, rydym yn awyddus i ddatblygu’r GRhA ymhellach ac mae 

gennym nifer o syniadau cyffrous sut i gryfhau hyd yn oed yn fwy, y cysylltiad pwysig sydd 
rhwng yr ysgol a’n teuluoedd. Os oes gennych ddiddordeb i fod yn rhan o’r GRhA cysylltwch 

gyda ni yma yn yr ysgol. Diolch yn fawr! 

Diolch i Kate James am ei holl waith fel cadeirydd y GRhA am y pedair blynedd diwethaf.

Ffair Haf Ysgol Treganna 

Patrwm Iaith  

Dyma batrwm iaith wythnos nesaf 
Beth wyt ti’n gallu gwneud? 

Dwi’n gallu/ Dydw i ddim yn gallu 
Her 

Rydw i’n mwynhau…oherwydd 
Hoffwn i wella… 

Testun trafod yr wythnos 
Beth petai dim tymhorau yng Nghymru? 

Cân yr wythnos 
Dom a Lloyd - Calon y Ddraig 

Idiom yr wythnos 
Deuparth gwaith yw ei ddechrau 

Cwlwm Rhieni Tymor yr Haf 
Gwersi Awyr Agored 

Rhieni a gwarchodwyr - mae angen eich help arnom ni os gwelwch yn dda.  
Hoffech chi ddod i weld ardal dysgu awyr agored yr ysgol?  

Galwch heibio derbynfa'r ysgol ar ddydd Llun 19/5/25 am 9 o'r gloch i weld yr 
ardal gyda Mrs Davage.  

Rydyn ni'n chwilio am gymorth i ddatblygu'r ardal ymhellach - tybed os oes 
gennych syniadau neu amser i'n helpu yn y dyfodol, neu hyd yn oed adnoddau 
adref fyddai o gymorth?  
Efallai bod gennych gysylltiadau fyddai'n ddefnyddiol wrth i ni ddatblygu pethau 
ymhellach?  

Fe fydd croeso cynnes i bawb - dewch am sgwrs a dewch i drafod sut allwn 
ddatblygu'r gwersi yma ymhellach i roi'r profiadau gorau i'r plant! 

